
Efni: Frumvarp til laga um breytingu á lögum um kosningar til sveitarstjóma, nr. 5/1998, með 
síðari breytingum (kosningaaldur), 40. Mál.

Forsvarsmenn verkefnisins Ungt fólk til áhrifa! eru fylgjandi hugmyndum um breytingar á 
kosningalöggjöfinni. Mikilvægt er að efla lýðræðisþátttöku ungs fólks. Þá er sveitarstjómarstigið 
kjörvalið fyrsta skref í því ferli þar sem það annast mikið af þeim verkefnum sem koma ungu fólki 
sérstaklega við í nærumhverfinu.

Mikilvægt er að hafa í huga að kosningaþátttaka er lærð hegðun. Á þetta var bent í The 
relationship between age and turnout: A roller-coaster ride frá 20121. Þar var rökstudd að með því 
að lækka kosningaaldur gefst skólum frábært tækifæri til að gera kosningaþáttöku sjálfsagða og 
gera hana eðlislæga. Þar sem skyldumenntun klárast á Íslandi við 16 ára aldur er æskilegt að fyrstu 
kosningarnar séu á þeim tíma sem ungmennin koma með ferskt minni úr lýðræðisnámi í 
kjörklefann. Þannig er ýtt undir að sú félagslega hvatning sem ungmennin hljóta í grunnskóla, skili 
sér í aukinni kosningaþátttöku.

Lækkun kosningaraldurs er þó alls ekki nein töfralausn sem virkar ein og sér til að bæta 
kosningarþátttöku ungs fólks. Breytingar á þessum lögum krefjast annarra nauðsynlegra breytinga. 
Í verkefni okkar þar sem við leituðumst eftir því að skoða hvað fær ungt fólk til þess að kjósa, kom 
það sterkt fram að efla þyrfti fræðslu um stjórnsýsluna og aðgengi ungs fólks að stjórnmálum2. Í 
aðalnámskrá grunnskóla er lýðræði talið upp sem eitt af sex grunnþáttum menntunar sem skal hafa 
að leiðarljósi við námskrárgerðina.3 Það er því okkar álit að grunnskólar séu í tilvalinni stöðu til að 
efla og virkja ungmenni til þáttöku. Mikilvægt er að auka umsvif lýðræðiskennslu í skólum, en hún 
er afar misjöfn eftir stöðum. Sé ekki gætt að því er hætt við að lækkun kosningaaldurs geti haft 
öfug áhrif líkt og dæmi eru um annarsstaðar, t.d. í Noregi. Með lækkun á kosningaaldri verður 
einfaldlega að fylgja stóraukin fræðsla í skólum, bæði um lýðræði og það stjórnkerfi sem við erum 
hluti af.

Þá þarf að hvetja stjórnmálaflokka áfram við að hleypa ungu fólki að ráðaborðinu. Það skiptir máli 
að stjórnmálin séu opin ungu fólki og snúist um málefni sem brenna á þeim. Hættan er sú að ungt 
fólk upplifi stjórnmálin einungis snúast um hagsmuni eldri kynslóðanna. Við hvetjum því ráðafólk 
til þess að efla samtalið á milli ungs fólks og stjórnvalda, ásamt því að láta frumvarpinu fylgja 
áætlun um stóraukna lýðræðisfræðslu í grunnskólum landsins.

